
— 39 —


Ah! che, se voesci — Sempre cantâ,

Ve sentie finn-a — Senza mangiâ.

Aoa son lesto — E son pe andämene,

Ma perdoneme — No so staccâmene:

Tant’è vorrieiva — Ancô un pittin

Vedde quelli euggi — Là do Bambin:

Se lë o m’amia — Solo un momento,

Mi me ne vaggo — Cö cheu contento.

Sei ch’o m’amia: — Ve o là ch’o rie:

Pä ch’o me digghe: — Staitene chïe.

Chi no ghe staiva? — Sei, cao Bambin,

Mi vêuggiu[sic] stave — Sempre vixin:

Chi ê[sic] matto çerche — Un atro amö:

Mi veuggio stämene — Co me Segnö.












ANONIMO

Altra poesia di Natale, d’età più vicina.





A-o Bambinetto






Cose gh’aelo tanta gente,

Chi ven zu d’in ti strasetti,

Pei sentè, pe quelle ligge.

Chi, con corbe e cavagnetti,

Zöeni, vegi, mascci e figge?

Cose gh’aelo chi d’ärente?

Tanto mondo.... a mezaneutte....

Tutti in questa direzion?

(E guaei cada n’é a stagion).

Gh’an quarcosa chi ghe-i beutte!

Vegnan chi tutti affannae,

Coi figgieu invexendae:

Nisciun veu restâ inderrê:

Pä che aggian e äe ai pê.

Oh! ve-i lá, van tutti a rëo

Verso a grotta chi è lazzú.

S’inzenuggian[sic].... Saiva veo?

